
Abstract. Introduction. One of the most pressing problems for Russia in the Kazakh steppe was the 

final reconstruction of the structure of spiritual administrations. In particular, the systematization and 

regulation of the activities of Muslim religious administrations were on the agenda. Religious leaders 

of the region intensified their propaganda activities regarding the affairs of the Kazakhs under the 

jurisdiction of the Orenburg Mufti. As for the historical place of the Karkaraly petition, the authors 

of the document for the first time formulated and created the most basic demands of the Kazakh 

liberation movement, which had entered a qualitatively new stage of development, and presented 

them to the tsarist government authorities, thereby clearly e-pressing that the Kazakh people had 

embarked on the path of struggle for their freedom. Of course, this was an importand historical period 

for the Kazakh society of that historical period. Purpose and objectives of the study. The purpose of 

the articl is to clarify the fact that the Kazakh intelligentsia tried to negotiate with the tsarist 

administration by sending petitions6 based on extensive archival documents and research. Results. 

The main objective of the article is the dissemination of the Karkaraly petition and other mass 

petitions in all regions of the Kazakh steppe from the end of the XIX th to the XX th centuries. At the 

beginning of the religious affairs of the Kazakhs to the Mufti of Orenburg. These appeals cover not 

only issues of religion6 baptism of Kazakhs6 but also education6 language6 customs land, etc. The 

colonial policy of the royal government was tested on these issues. Guardians were sent everywhere 

to clarify these issues. Conclusion. Guardians were sent everywhere to clarify these appeals. For 

example, Khusein Bekishev and Mukhamedzhan Elubaev conduct conversation and meetings with 

the population of the Akmola region, explaining to listeners the harsh tyrannical policies of the tsarist 

government. Calls for the protection of people’s interests, including especially religion and language. 

In general, the ideas of the Kazakh intelligentsia regarding religion, that the oppressed Kazakh people 

at that time, in order to save the oppressed Kazakh people from the colonial shackles and lead our 

people to a highly civilized country, put the existence of our religion and culture in the first place, put 

the existence of our religion and culture in the first place, and I see that the service they provided to 

the Kazakh country was immeasurable. 

Keywords: Petition. Muslims. Priest. Administration, Orenburg Muftiate, province 

Аңдатпа. Кіріспе. Қазақ даласында Патшалық Ресей үкіметінің аса маңызды болып саналған 

басты мәселелерінің бірі діни басқармалардың құрылысын түбегейлі қайтадан құру болатын. 

Ерекше атап айтсақ, Орынбор мүфтилігін бір ізге салып, қайтадан қарастыру күн тәртібіндегі 

басты мәсле еді. Қазақ даласындағы дін басылары, қазақ халқының дін істерін Орынбор діни 

басқармасына қайтадан қарату туралы өздерінің ой-пікірлерін ашық айтып, үгіт жұмыстарын 

бұрынғыдан да күйшейте түскен болатын. Қарқаралы аймағындағы петицияның тарихи 

маңызына тоқталатын болсақ, бұл құжат петиция жолдаушыларының осы кезеңдегі жаңа 

көзқарастарының қалыптасып, саяси тұрғыда жаңа бағыт алған қазақ халқының егемендігі 

жолындағы іс-қимылдарының бастапқы әрекеті ретінде жазылған талап-арыздарын қағаз 

бетіне түсіріп, ойларын еш бүкпестен патша үкіметіне ашық айта алуы, міне осы арқылы қазақ 

елінің бостандығы жолындағы күресе отырып, өз құқықтарын ашықтан-ашық білдіруінде еді. 

Әрине, бұл осы қазақ халқының алдындағы тұрған маңызды тарихи кезек болып табылады. 

Зерттеудің мақсаты мен міндеттері. Қазақ ағартушыларының осындай петиция жазуп, оны 

жолдау арқылы патшалық Рсеймен өзара келіссөздер жүргізуге жасаған жұмыстары мен 

әрекеттері туралы зерттеулер мен архив құжаттарына сүйене отырып, тақырыптың мазмұнын 

ашып көрсету. Нәтижелер. Қазақ өлкесіндегі зиялылардың жаппай осындай петиция 

мәтіндерін жазып, оларды жолдау арқылы, әсіресе Қапрқаралы петициянының, қазақ 

даласындағы ХІХ ғасырдың аяғытмен ХХ ғасырдың бас кезіне таман, пайда бола бастаған діни 

толқуларда қазақ халқының осы дін сәселелерін Орынбор діни басқармасының қарамағына 

қайта қаратуды талап етіп, осы уақыттағы түйіткілді мәселелердің бірі ретінде күн тәртібіне 

қойған. Осы үндеулерде тек қана, дінге қатысты мәселелер, жаппай шоқындыру ғана 

айтылмаған, сонымен қатар оқу мәселесі, тіл, әдет-ғұрып, салт-дәстүр, жер мәселесі т.б. 

төңірегінде патша әкімшілігінің отарлау саясатын қатты сынға алған еді. Халықтың 

мүдделерін, оның ішінде әсіресе дінді, тілді қорғауға шақырады. Қорытынды. Бұл 

петицияның мазмұнын қарапайым халыққа түсіндіру мақсатында, жер-жерге өздерінің сенімді 

өкілдерін жіберді. Мәселен, Ақмола өңіріне Хұсайын Бекішев пен Мұхамеджан Елубаевты ел 

ішінде түсіндіру жұмыстарын жүргізуге, жиындар өткізуге, жиылған жұртқа патшалық 

Ресейдің қатаң әділетсіз түрлі саясатын түсіндіреді. Жалпы қорыта айтатын болсақ, қазақ 

зиялы қауымының дінге қатысты ой-пікірлері, сол мезгілде езгіге ұшыраған қазақ халқын, 

отарлық бұғаудан құтқару мен ұлтымыздың жоғары өркениетті елге жеткізу мақсатындағы, 

дін, мәдениетіміздің бар болмысын бірінші орынға қойып, осы жолда аянбай күрескендігін, 

қазақ еліне жасаған қызметі өлшеусіз болғандығын көреміз. 

Түйін сөздер: Петиция, мұсылмандар, діни қызметкер, әкімшілік, Орынбор мүфтиаты, 

губерния 

Аннотация. Введение. Одной из ключевых проблем, ставших приоритетными для правления 

Российской империи в казахской степи, была радикальная реорганизация религиозных 

властных структур. В этом контексте одним из важнейших вопросов повестки дня стало 

пересмотрение статуса Оренбургского муфтия. Духовенство региона активно высказывало 

свою позицию относительно повторного обращения казахского населения к Оренбургскому 

Духовному управлению, что существенно усилило напряженность в агитационной работе. Что 

касается исторического значения Каркаралинской петиции, то этот документ впервые 

сформулировал и выдвинул на первый план основные требования национально-

освободительного движения казахского народа, вступившего на качественно новую ступень 

развития. Авторы петиции представили её царской власти, открыто заявив о начале борьбы 

казахского народа за свободу. Этот период стал важнейшим этапом в истории казахского 

народа. Цель и задачи исследования. Опираясь на обширные архивные документы и 

исследования, необходимо раскрыть и прояснить, что казахская интеллигенция пыталась 

вести переговоры с царской администрацией посредством подачи петиций. Результаты. 

Распространение Каркаралинской петиции и других массовых петиций во всех регионах 

казахской степи конца ХІХ пл ХХ века. В начале религиозных волнений основным 

требованием была передача религиозных дел казахов муфтию Оренбурга. В этих обращениях 

затрагиваются не только вопросы религии и крещения казахов, но и темы образования, языка, 

обычаев, земли и других аспектов. Колониальная политика царского правительства 

подвергалась критике по этим вопросам. Вывод. Для разъяснения содержания этих обращений 

по всей территории были направлены представители. Например, Хусейн Бекишев и 

Мухамеджан Елубаев организовывали беседы и встречи с населением Акмолинской области, 

в ходе которых объясняли слушателям жестокую тираническую политику царского 

правительства и призывали к защите интересов народа, с особым акцентом на сохранение 

религии и языка. Идеи казахской интеллигенции относительно религии заключались в том, 

что для освобождения угнетаемого казахского народа от колониального ига и для приведения 

его к высокоразвивающемуся цивилизованному обществу на первое место нужно было 

поставить сохранение нашей религии и культуры. Это было важнейшим вкладом в судьбу 

казахского народа, и их заслуга перед родиной неоценима. 

Ключевые слова: Петиция, мусульмане, священник, админстрация, Оренбургский муфтиат, 

губернии 

Кіріспе 

ХХ ғ. басында Патшалық Ресей үшін аса маңызды болған негізі мәселелердің бірі діни 

басқармалардың құрылысын, түбірімен қайтадан құру маңызды болды. Ерекше айтатын 

болсақ, соның ішінде мұсылмандық діни басқармаларды бір ізге түсіріп, ретке келтіру басты 

мәселе болды. Себебі патриархалдық дін басылары бұл уақытта өз жұмыстарын біз ізге оүсіріп 

және қаржылай да, рухани жағынан да өздерінің қолдаулары мен қамқорына алып, 

миссионерлік жұмыстарын күшейту үшін әртүрлі тәсілмен әркет жасап отырған едә. 

Мұсылмандық діни басқармалар өзгеріссіз, ешбір жүйесіз күйінде өмір сүріп жатқан 

болатын. Бір жағынан алғанда олардың жұмысы әр түрлі заңдар мен қиыншылықтарға тап 

болып отырған еді. Діни басқармалардың бұндай жағдайлары жөнінде және олардың 

құрылымына түбегейлі өзгерістер жасау жөнінде түрлі ұсыныстар ХХ ғ. алғашқы 

онжылдығында көптеп біліне бастаған болатын. 

Осыған байланысты ерекше көңіл аудартарлықтай күрделі әрі аса маңызды мәселе дін 

тақырыбы назарға ілініп отыр. Сол уақытта ашылған мұсылмандар құрылтайы жұмысында 

ерекше роль атқарған Алаш партиясы зиялылары ұсынған бағдарламада дін тақырыбы күн 

тәртібіндегі түйіткілді мәселе болғандықтан жеке тарау негізінде бағдарламаға енген еді. 

Осылай болуына себеп болған басты жағдай, жер мәселесі және тіл мәселесі тәрізді, дінде 

ұлттың бірлігінің, тұтастығының басты белгісі болып табылған болатын. Өз кезегінде дінді 

халықты біріктіретін күш ретінде қолданбауы, бытыраңқылық пен алауыздыққа әкелуі әбден 

мүмкін еді (Муканова, 2024: 395). 

Алашорда мемлекетінің құрастырып ұсынған бағдарламасында дін мәселесі мемлекет 

ісінен бөлек болуы қажет екендігін және де өзге де діндердің теңдігін қамтамасыз ету және 

оны ұстануға еркіндік беру туралы айтылған еді. Мұсылман халықтары соның ішінде 

қазақтардың дін мәселесінде некеге тұру, талақ жасау, жаназа шығару, балаға есім беру тәрізді 

мәселелер дін қызметкерлерінің құзыретінде қалдырылып, қазақ халқында байырдан келе 

жатқан жер және жесір дауы секілді мәселелелерге мемлекет тікелей араласып, өз 

қарауындағы соттарға берілуі қажет деп айтылған болатын (Семипалатинский листок, 1905: 

57). 

Орынбор муфтилігінен өздерінің діни істерін шығарып қалуы қазақтардың сол кездегі 

көзі ашық көкірегі ояу зиялылардың назарынан тыс қалмаған еді. 

Өңірдегі дін басылары қазақ халқының діни істерін Орынбор діни басқармасына 

қайтадан қарату туралы үгіт-насихат жұмыстарын жүргізуге ерекше назар аударып, жүзеге 

асыра бастады. Осыған орай 1872 жылы Ішкі Ордада имамның көмекшісі қызметін атқарған, 

Түрік елінен жоғары білім алып келген абсаттар Жабиров қазақтардың дін міселесіне тікелей 

араласып, бұрынғыдай Орынбор діни басқармасына қайтадан қарату туралы ел ішінде үгіт 

жұмыстарын жүргізумен айналысады. Патша әкімшілігі сол себепті оны елден қуып, Түрік 

еліне жер аударады (Рүстемов, 2004: 82). 

 

Материалдар мен әдіс-тәсілдері  

Тақырыптың қазақ халқының ХІХ ғасырдың аяғы мен ХХ ғасырдың бас кезіндегі қазақ 

халқының дін мәселесіне, рухани өміріне байланысты жазылған еңбек ретінде болашақта осы 

мәселеге қатысты дайындалған, көптеген еңбектерге теориялық және методологиялық 

тұрғыдағы ғылыми еңбек рөлін атқарады. 

Мақаланың мазмұнын ашуда сол кезде татар тілінде жарық көріп тұрған «Вакыт» 

газетінен дерек келтіріп кететін болсақ, онда былай делінген болатын: «Мұсылмандар 

үкіметтің шешімін орынсыз және зорлық-зомбылық деп санап, оған бағынудан бас тартты. 

Қазақ губернаторы Скарятин провинциядағы мұсылман елді мекендерін әскери күшпен 

аралап, жүздеген мұсылманды тұтқындаған. Олардың біразы жер аударылып, ауыр жұмысқа 

жіберілді, ал Ақмолада губернатор жергілікті епископпен бірге Көкшетаудағы шіркеу алаңына 

облыстағы қазақтар мен татарлардың бір тобын жинады. Жиналған топты православие дінін 

қабылдауға шақырып, осы күннен бастап шариғат бойынша емес, орыс заңдарымен өмір 

сүретіндерін айтты. Сухотин бұл үкімге бағынбаған Көкшетау молдасының кім екенін біліп 

алып, Сібірге жер аудартты» (Вакыт, 1906: 3). 

Жалпы мақаланың теориялық-методологиялық бағытын өркениеттілік ұстаным мен 

тарихилық қағида жасайды. Сонымен қатар, проблемалық, тарихилық, объективиілік жүйелеу 

мен принциптер, талдау, логикалық негізде қорытындылау тәсілдерін қолдану шынайы 

ақиқатқа жету үшін, маңызды болып саналып мақалада қолданылған еді. 

 

Талқылау 

ХІХ ғасырдың соңынан ХХ ғ. басына қарай белең ала бастаған діни толқуларда, қазақ 

халқының дін мәселесі көтеріліп, қайтадан Орынбор мүфтилігінің қарамаңғына қосу басты 

талаптардің бірі болды. 

Патша үкіметінің жүргізіп отырған заңдары нәтижесінде қазақ халқының діни 

басқармаларының атауларын де халықпен санаспай қойған еді. Діни басқармалар әр түрлі 

жиналыстар өткізген уақытта ғана кеңселік қызметтерді ғана атқаратын орын болды. 

«Невозможно было увидеть прошлые архаичные, то есть старые институты. Например, если 

мы рассмотрим религиозное управление Оренбурга, то можно увидеть, в какую 

бюрократическую систему оно включено, просто взглянув на его внешнюю форму» - деп 

Ахмет Цаликов 1909 жылы «Слово» газетіне жаған болатын. 

Бастапқы уақытта бұл мүфтилік 1786 жылы ІІ Екатерина патшайымның бұйырығы 

бойынша Уфа қаласында құрылып, ал 1836 жылы 15 қаңтарда мемлекеттік құрылымның 

бұйырығымен онда екі кеңсе жұмыскерлері мен бір басшы қосылды және де бұдан кейінгі 

уақытта оған еш өзгерістер енгізілген жоқ. Ондағы қызметкерлерге де жалақылары өте аз 

төленді. Мәселен, жиын өткізген басшыға 280 сом, кеңсе басқарушыға 171 сом, сонымен қатар 

мәлімет жинаушыларға, құжаттанушыларға 143 сомнан төленген болатын 

Міне осындай мүфтилік жаңа туылған балалар мен некеге тұру, оларға куәлік беру 

сонымен қоса ол үшін қарадат алу тәрізді жұмыстар атқаратын. 

Мәселен, осындай жағдайларға байланысты 14 855 сом қаражат жиналған, сонымен қоса 

мешіттер мен діни орталықтарға көмек ретінде қарапайым халықтан 10 000 сомнан аса 

ақшалай және заттай түрінде мүліктер жинастырылған (Цаликов, 1909: 181). 

 

Зерттеу нәтижелері 

Ендігі кезекте осындай мағлұматтарға қарап отырсақ патша өкіметінің мұсылман 

халықтарының діни басқармаларын ұстап тұруы қарапайым халықтың рухани өміріне жағдай 

жасау мақсатында емес, мүмкіндігінше оны құрту үшін әрекеттер жасалып бақты, жалпы 

халықтан өздеріне қосымша қаражат жинап алу мақсатында пайдаланғандығын көреміз. 

Дәл осы уақытта тұрғылықты қазақ халқының рухани тірегі болған діни мүфтиліктердің 

жағдайларының өте мүшкіл халде болғандығын, алдында айтып өткеніміздей, бұрынғысынша 

қаз қалпында ешбір жүйесіз және бақылаусыз, ескерусіз қалып, сонымен қоса әр түрлі 

қиындықтарға кездесіп отырғандығын деректерден көруге болады (Мухатова и др., 2024: 810). 

Осы жағдайлар барысында, 1905 жылдың бастапқы кезеңінде Далалық өлкенің                           

генерал-губернаторының атынан Ішкі істер министрлініне мынандай баянхат                                        

«Қазақ өлкесіндегі дін мәселесі жағдайына байланысты» келіп түсті. 

Бұл хатта Қазақ даласындағы діни көтерілістердің пайда болуы туралы былай деп 

айтылған болатын: «Требования закона, принятого в 1868 году, оставляли татар под 

религиозным руководством Оренбурга, а религиозные дела казахского народа были переданы 

в ведение административных органов резиденции того времени, и по этому вопросу фракции 

этих двух народов, т. е. татар и казахов, были разделены. Эти действия явились проявлением 

особого обращения и особой заботы о татарском народе, что, в свою очередь, 

продемонстрировало тиранию татар на казахской территории и открытую дискриминацию 

казахского народа. Очень хитрые татары объяснили казахскому народу, что «причина, по 

которой царское правительство не включает вас в ряды религиозного муфтия, состоит в том, 

что они боятся нашего объединения как мусульманских народов», и попытались убедить 

народ. 

В первые годы, когда муфтии приезжали в Казахский край с целью управления 

муфтиями, можно увидеть, что татарское духовенство вело пропагандистскую работу и 

осуществляло свои агрессивные действия, строя в регионе массовые мечети, с целью 

превратить казахский народ в татар и нормальную мусульманскую страну, открыть свои 

религиозные центры, а также подчинить их Оренбургскому религиозному управлению. 

Ислам дініне кеңшілік берген уақытта бүткіл бұратана халықтар толықтай бір бүтін 

мұсылман еліне бірігіп, ислам діні орыс даласында ықпалды зор күшке айнала бастаған еді» 

(Победоносцева, 1926: 204-205). 

Міне осындай орасан зор қарсылықтар бола тұра, патша үкіметі ол құжаттарға мөр 

басып, қол қоюға мәбүр болған етін, бұл жағдай қазақ өлкесіне де жеткен болаты. Осы жөнінде 

Алаш зиялысы Әлихан Бөкейханов «қазақтар» деген мақаласында: «Қарапайым халықтың 

сеніміне кіріп, ел ішіеде белелге ие адамдардың басын қосып, сонымен бірге ел ішіндегі 

түйіткелді мәселелерді тізіп жазған петиция жолдауға рұқсат етілген қыс айындағы 

рескриптіні қазақ елі қуанышпен қарсы алған болатын. Міне осылай, тәуелсіздік жолында 

бүкіл қазақ даласында жүргізілген саясаттың нәтижесінде, қазақ елі бірігуге дайын болған еді. 

Қарапайым халықтың тұрмыс-тіршілігі мен жағдайлары жөнінде, зиялылар арасында қызу 

талқы жүріп, бір-біріне хат жазу арқылы, жағдайды баяндап отырды. Міне осы жағдайдан 

кейін, сәуірдің 17 –сі күні дін мәселесіне байланысты патшалық Ресейдің шығарған қаулысы 

Қазақ халқының еңсесін көтеріп, үлкен қуанышқа бөлеген еді» деп жазып кеткен болатын. 

(Бөкейхан, 1993а: 57). 

Осы Әлихан Бөкейхановтың жазбаларын 1905 жылдың сәуір айындағы сол кездегі 

Ақмола уезінің әскери губернаторына Петропавл өлкесінің 1-ші бөлімше крестьян 

басшысының ұсынған осындай мәлімдесісінде, келесідегідей жолдарды айтуға болады: 

«Патшалық Ресейдің жарлығы бойынша, халықтардың өзара діни силастығы туралы 

жарғынығ қабылдануынан соң, қырғыз халқы арасында бұрындары болмаған әрекеттер орын 

ала бастады. Әсіресе, Петропавл аймағының халықтары тұрғылықты мерзімді басылымдарға 

қызығушылықтары оянып, олар газеттерді жиі және көптеп жазыдып ала бастағандықтарын, 

әкімшіліктен келетін хаттарды күтуі, ол хаттардың мазмұнына аса назар салып, өз 

қадағауларында ұстап отырды. Кейбір хат танитын, кейбір сауаты бар адамдардың қойын 

қалтасында дін мәселесіне қатысты әкімшіліктен почтаға келіп түскен жеделхаттардың 

көшірмесі мен орталықтан шығарылып отырған мерзімді басылымдарды көптеп кездестіруге 

болады» (Козыбаева, Султан-Хан, 2022: 22). 

Мысалы, Ақмола қаласының басшысы әскери губернаторға Қазылжар өңірінің Бұғылы 

болысындағы Құдаймендин Жәңгір деген қазаққа орталықтан хат келгендігін айтқан, хатта 

қазақ халқының атынан Петербург қаласына петиция ұсыну қажет екендігін қолдауға 

шақырғандығы және ел ішінде үгіт насихат жұмыстарын жүргізу қажеттігі баяндалған, өз 

кезегінде осы петицияны өзара талқылау үшін қазақ халқының ең беделді, белсенділерін 

жинап съезд шақыру қажет деп айтылған болатын (Межов, 1909: 180). 

Ақпан төңкерісі тұсында, осындай орталық билік орындарына дала халқының атынан 

жолданған петициялардың өте көп болғандығын және ол петицияда жер мәселесімен қатар дін 

істерінің де ерекше назарда болғандығын жан жақты зерттеп, ғылыми дәлелдеп жүрген 

академик М.Қ. Қойгелдиев «Қазақстандағы саяси репрессияның салдары» атты мақаласында: 

«Бұрынғы Қарқаралы ауданының Қу деп аталатын болыстығында үш мәрте басшылық 

қызметке тағайындалған, Қарқаралы өңіріндегі Қоянды жәрмеңкесін ұйымдастырғандар, және 

олар осы жәрмеңкеде 14 мыңнан астам адам қол қоған Петорбордағы өкімет орындарына 

жолдаған атақты Қарқаралы петициясын даярлау барысында өте белсенділік танытып, ат 

салысқан зиялылардың бірі, меценат Хасен Ақайұлы болды» деп атап көрсетеді (Қойгелдиев, 

2024: 8). 

Архив құжаттарынң көрсетуіне қарағанда 1905 жылы көктем мезгілінен бастап қазақ 

өлкесінің барлық өңірінде жаппай жиындар өткізіліп, патша әкімшілігіне петициялар жазу 

жұмыстарына дайындықтар басталған еді. Мысалы, 1905 жылдың 4 сәуірінде Ақмола 

қаласының басшысы сол кездегі Ақмола облысының әскери-губернаторына жолдаған хатта                                   

2 сәуірде өлкелік басқармаға сол өңірдің қазақтарының атынан 7 адам – Қорғалжын қаласынан 

Ж. Сатыбалдин, Нұра өңірінен Т. Тайшықов, Саран болысынан Ж. Тоқшылықов, Ереймен 

өңірінен К.Тайжанов, Қорғалжыннан Қ. Өтебаевтардың келуі жөнінде және де олардың 

патшалық үкіметке қазақ даласында жиындар өткізу үшін рұқсат берулерін сұрағандығын, 

өзекті мәселе болып тұрғанын, дін мәселесін Орынбор діни басқармасына беруді жәнеде 

жолданған петицияны Петербургтегі билік орындарына жолдануын және оны қадағалау 

мақсатында құрылған арнайы делегацияның мамырдың 16-на дейін аттанатындықтарын 

арнайы жоспарлап отырғандықтарын әскери губернаторға жеткізген болатын (ҚРОМА,                                   

Қ. 369., П. 3-4.). 

Қазақ даласындағы дін мәселесінің жағдаяты 1903 жылы Қызылжар өңірінің молдасы 

Мұхамеджан Бекішевтің басқаруымен астыртын ұйым болып құрылып, жұмыстар атқарған 

еді. (ҚРОМА, Қ. 367., П. 187). 

М. Бекішевке тек қана молдалар ғана емес, мұғалімдар, саудамен айналысатын қала 

халқы да соның ішінде Петербург университетінде оқып жүрген Айдархан Тұрлыбаев сынды 

адамдар да мүше болып қабылданды. 

Сол уақытта Ақмола уезінде сауда саттықпен айналысып жүрген Хұсайын Бекішев осы 

Петропавлдағы молда қызметін атқарған – Мұхамеджан Бекішевтің туған інісі еді. Ол екеуі де 

осы мәселеге қатысты арнайы ұсыныстар мен тапсырмаларды, өзге де мұсылман қоғамдары 

дайындаған петиция мәтіндерінің көшірмелерін алып тұрған. 

Хұсайын Бекішевтің үйіне жасырын түрде, сол кездегі мұсылман халықтарын мазалаған 

мәселелер жөнінде жергілікті тұрғындармен бірлескен жиындар өткізіліп ұсынылатын 

петицияның жобасы талқыланып, тұрған еді (Садвокасова, 2022: 113). 

Жуық арада Ақмола уезіне Петропавлдан сол кездегі М. Бекішевке қарасты № 3 мешіттің 

қасынан мұсылмандарға арнап ашылған мектептің бұрынғы шәкірті, Спасск қаласынан                          

25 жастағы Мұхамеджан Елубаев келген болатын. Арнайы жіберілген тыңшылар арқылы 

алынған мағлұматтарға сүйеніп оның үгіт-насихат жұмыстарын жүргізу үшін арнайы 

қаражатпен қамтамасыз етілгендігін атап айтуға болады. Осы ұйымның құрамындағы 

қазақтардың дін мәселесін тұрғылықты әкімшіліктің құзыретінен алып, мұсылмандық діни 

мүфтияттарға қосу қажет екендігін айтып, 6 үндеу жолданған, және оларды бөлек-бөлек 

таратып, үндеудің бір данасын Сәдуақас Шорманұлына, Абай Құнанбайұлына,                                     

Жәңгір Құдаймендіұлына сонымен қатар Ғабдолла Исабековке де табысталған болатын. 

(ҚРОМА, Қ. 169., П. 143). 

Патша үкіметі олардың соңынан тыңшыларды жіберіп, олардың әрбір қадамдарын 

аңдып отырды (ҚРОМА, Қ. 295., П. 29). 

«Ақмола өңіріне келген Мұхаметжат Елубайұлы бұған дейінгі жиналысқа қатынасқан 

халықтарды жинап алып, қазақ даласындағы өзінің үгіт насихат жұмыстарын жүргізу үшін 

Спасск пен Қарағанды жерлеріне қарай аттанады», - дей келе сол кезде Петропавл 

қаласындағы М. Бекішевтің іс-әрекетіне тосқауыл қою туралы арыз айтқан еді (ҚРОМА,                                  

Қ. 64., П. 30). 

1905 жылдың мамыр айының 4-де Петропавл қаласының Преспов, Станов, Анастай, 

Петропавл сияқты аудандарының белсенді болып жүрген игі жақсылары жиын өткізіп, ол 

жерде петияцияның мазмұнын талқылап, патшалық ресейге петицияларды табыстауға 

баратын депутаттардың құрамын бекіткенді. 

Сонымен қоса, осы жиында петиция тапсыруға баратын депутаттардың жол күресін және 

олардың әкімшіліктің қарапайым халықтан ақша жинау қажеттігі туралы шешім қабылдапған 

еді (ҚРОМА, Қ. 64., П. 18). 

Осылардың бәрінің артында Петропавл өңірінің Полуденский мен Тайынша деп аталған 

ауылдарының қазақтары бас қосып, Министрлер кеңесінің төрағасының атына келесідей 

мәтіндегі петиция даярланған: 

«1. Қазақ халқының діні келесіде Орынбор мүфтилігіне қаратылсын; 

2. Әрбір қазақ ауылының жеке мешіті болуы керек және әрбір мешітке жеке-жеке 

молда сайланып, ол жерлерге мешіттер салуға рұқсат етілсін: 

3. Тұрғылықты халықтарды тіркеу, тізімдеу жұмыстарын сайланған молдалар 

атқаратын болсын: 

4. Аймақтағы Халық соты атқарып отырған некеге тұру, отбасылық мәселелерге 

қатысты іс-қағаздарды, жұмыстардың барлығын молда атқару қажет» деп жазылған болатын 

5. (Қазақстан Республикасының Орталық Мемлекеттік архиві, Қ. 295., П. 34). 

Петропавл уезіне қарасты осы екі аумақтағы қазақ халқының атынан даярланған петиция 

«Терджиман» газетінде жарияланып Петерборға, Министрлер кеңісінің төрағасы болған                                    

С.Ю. Виттеге жеделхат арқылы жіберіп табысталған (Тарджиман, 1905: 5). 

Осы уақыттағы петициялар даярлап, жазудағы қазақ елінің ерекше ынтамен ат салысып, 

ұйымдаса отырып өздерінің әкімшілікке талаптары мен тілек арыздарының да мәнінің 

күрделене түскендігін көруге болады. 

Міне осыған қатысты 1905 жылы маусым айындағы жазылған Қарқаралы петициясы 

жөнінде зерттеуші Мамбет Құлжабайұлының келесідей келтірген дерегі өте тың ақпарат 

болып табылады: «Қарқаралы өңіріндегі, петициялар жазуды ұйымдастырған зиялылардың 

қатарында, меценат Хасен Ақайұлының қазақ елінің азаттық көтерілісіне ерекше белсенділік 

танытқандығын, оның қазақ жұртына жасаған еңбегінің өлшеусіз болғандығын, Хасеннің өте 

тыңғылықты істерін көріп, еліне жасап отырған қызметі мен жақсылығын көріп отырған 

қарапайым жұрт оны үш рет болыс басқарушысы қызметіне сайлаған еді. Бірақта, Хасеннің 

саяси ұстанымдары Паташалық Ресей үкіметіне аса ұнай қоймады. Х. Ақайұлының Ахмет 

Байтұрсынұлымен және Әлихан Бөкейханұлымен жиі байланысып отыруы, оның қызметтен 

босап, 1910-11 жж. Том губерниясына қарасты Барнауыл қаласына жер аударылуына себепші 

болады. 1916 жылғы ұлт-азаттық көтеріліс кезінде ол екінші рет түрмеге тоғытылып, қозғалыс 

басылғаннан кейін ғана бостандыққа шыққан еді. 

1927-1928 жж. астық даярлау науқаны тұсында Х. Ақайұлына Қылмыс кодексінің 68 

бабының 1-нші бөлігіне сәйкес «салық салынуға тиесілі меншігін жасырды» деген айып 

тағылып 2 мың сом айып пұлы салынып, барлық меншігі тәркіленеді» деп өз мақаласында 

ОГПУ тарапынан жүргізілген күрес науқанына қатысты архив құжаттарына сүйеніп отырып 

айтып кетеді (Қойгелдиев, 2024: 9). 

Қарқаралы петициясын жазу ісіне белсенді түрде ат салысқан тұлғалардың бірі 

Мұхамеджан Тынышпаев болды. Ол 1905 жылы осы саяси әрі тарихи жағдайға аймақтан                             

25 мың адам қатысты және де «Ендігі кезекте генерал Сухотиннің барша қазақ халқын Сіріге 

қарай жер аударудан басқа ештеңе қалмағандығын, қараусыз далада өзіне патшалық құруы 

ғана қалды» (ҚРОМА, Қ. 64., П. 224) – деп өз ойын кекесінмен жеткізген тін. 

Семей өңірі бойынша Қарқаралы, Семей, Павлодар қалаларының жиналған қазақ 

белсенділері Қарқаралы петициясына осы 1905 жылдың 22 маусымында Қоянды 

жәрмеңкесінде бас қосып, ол жерде 16000 адам қолын қойып, арыздары мен тілектерінің 

маңызы басқа өлкелердегімен салыстырғанда өте жоғары тұрған етін. 

Міне бұның өзі сол уақыттағы Паташалық биліктің және оның әкімшілік орындарының 

ақсүйектері де осы петицияларды мойындаған еді (ҚРОМА, Қ. 69., П. 3). 

Құжаттық мәліметтер бойынша, осы Қарқаралыдағы петицияны даярлау барысында 

Әлихан Бөкейхан, Ахмет Байтұрсынұлы, Міржақып Дулатұлы, Жақып Ақпайұлы, Хасен 

Ақайұлы және өзге де сол уақыттағы қазақ халқынан шыққан беделді, белсенді қазақ зиялы 

қауымы, алаш өкілдерінің де ерекше жетекші роль атқарғандын көреміз (Тынышпаев,                               

1993: 27). 

22 шілдеде ерекше қарқын алған Қарқаралы петициясы почта, телеграф арқылы Ішкі 

істер министірлегіне жіберіліп сол кездегі тұрғылықты аймақтағы әкімшіл әміршіл жүйені 

әбігершілікке түсірген жолдаулар болған еді. 

Петиция мәтіне сонымен бірге «Сын отечества» мен «Русские ведомости» деп аталатын 

мерзімді басылымдарға да жолданған болатын (ҚРОМА, Қ. 69., П. 9). 

 

Қорытынды 

Сонымен жоғарыда айтып кеткеніміздей бірінші орыс революциясының бастапқы 

кезеңдерінде патшалық билікке тәуелді болған қазақ халқының мұң мұқтажы мен әсіресе 

жермен қоса осы кездегі өзекті проблема дін мәселесіне байланысты жазылған арыздар мен 

тілектер қазақ өлкесінің барлық аймағында жаппай кең етек алып, петиция түрінде жолданған 

еді. Яғни атақты Қарқаралы петициясының негізгі мазмұнында дін мәселесіне қатысты 

талаптар ең бірінші орында тұрғандығын Әлихан Бөкейханұлы діншіл, түрікшіл қазақ 

интеллигенция өкілдерінің арасында ықпалының өте жоғары болғандығын, ерекше 

басымдылық танытқанын айтып кеткен (Бөкейхан, 1993б: 26). 

Патша әкімшілігі мен орталық билік орындарына жолданған осындай петициялардың 

негізгі қойған талаптары мен тілектерін патшалық ресей үкіметі назарға алмай, керісінше 

қазақ елінің саяси күрестерінің ерекше үлгісі болған Петициялар жолдауына, жазылуына 

мүмкіндігінше кедергі жасап, олармен күресуге әрекеттер жасап бақты, соған қарамастан 

қазақ хақы өздерінің егемендігі мен азаттығы жолында күресін жалғастыруын тоқтатпады 

және әкімшілік билік бұл тасқанға тосқауыл бола алмады. 

Әкімшілік биліктің петиция мазмұнындағы халықтың қойған талаптары мен арыздарын 

ескерусіз қалдыруы, қазақ халқының патша өкіметіне деген сенімі мен наразылығын 

бұрынғыдан бетер күшейтіп, интеллигенция өкілдерінің ұлт азаттық қозғалыстың жаңа 

қарқында дамуына жол ашып, өзге жолдарды қарастыруға әкеп тіреді. Міне осындай кезде 

ұлттық либералдық қазақ зиялы қауымы өздерінің қоғамдағы саяси өмірлерінде билік пен 

қарапайым халықты байланыстырып отырған ерекше қозғаушы күш ретінде көрсетуге 

тырысып бақты. Сол себепті де қазақ интеллигенциясы қолға алған 1905 жылдардағы 

петициялар қазақ елінің ұлт-азаттық жолындағы қозғалыста ерекше роль атқарғандығын 

нақты дәйектермен келтіре отырып баяндауға тырыстық (Муканова, 2023: 496). 

Қазақ елінің бүткіл уездері мен аудандарында 17 қазанда қабылданған Манифестке 

байланысты жер-жерде саяси шерулер бой көтеріп, минтінгілер мен жиналыстар толқыны 

күшейе түсті. 

Большевизм мен алаштық басшылық арасындағы бітіспес қайшылық, ақырында 

Қарқаралы петициясының авторларының қуғын-сүргінге ұшырауына, көптеген белсенді 

зиялыларды жұмыстан қуылып, басқа жерлерге жер аудартқандықтарын, мәселен Ж. Ақпаев 

Якутияға жер аударылған болса, ал Ақаев Хасен Ақайұлы Қазақстаннан тыс өңірге, Мәскеуде, 

Ленинградта, Киевте, Харьковте, Одессада, Дондағы Ростовта, осындай басқа да өлкелерге, 

сонымен бірге Орта Азияда тұруға тиым салынып, үш жылға жер аударылып кеткен еді 

(Қойгелдиев, 2024: 12). Сонымен қорыта келе айтатын болсақ 1905-1907 жылдардағы төңкеріс 

кезеңінде Қазақ даласында қалыптасқан саяси жағдайлар мен оқиғалар, ерекше айтқанша 

жұмысшы, шаруалар мен зиялы қауымның бой көтеріп, қарсылық танытулары азаттық 

жолындағы күрестері олардың бытыраңқылығына қарамай тұрғылықты еңбекші халық үшін 

үлкен саяси тәжирибе болған еді, міне осы жағдайларды қазақ халқының ұлт-азаттық және 

әлеуметтік қайшылықтар жолындағы кейінгі күрестерде де пайдаланған болатын. 

Қазақтан шыққан саяси қоғам қайраткерлері Ә. Бөкейхан, М. Дулатұлы, Ж. Ақпайұлы, 

А. Байтұрсынұлы, Х. Ақайұлы т.б. сынды зиялылардың бірлесе отырып жолдаған 

петициялары сол кездің саяси партиясының негізгі қайнар көзі болды деп айтуға толық негіз 

бар. Осы Қарқаралы петициясының мәтінінде көрсетілген арыз-тілектердің барлығы алдағы 

уақыттарда Алаш партиясы күресінің негізгі арқауы болды, Алашорда өкіметінің жүргізілген 

барша іс-қағаздарының, бағдарламасы осы негізде құрастырылған еді. 

